
 
ᑐᓴᒐᒃᓴᐃᑦ ᓴᖅᑭᑎᑕᐅᓂᖏᑦ 

 

ᐊᕙᑎᓕᕆᔨᒃᑦ ᑎᑎᖃᖁᑎᖏᑦ 08MN053 

ᐱᓕᕆᔪᓐᓇᐅᑎᖏᑦ 005, ᐋᕿᒋᐊᑕᐅᓂᖓ 003 

 
ᓄᓇᕗᒻᒥ ᐊᕙᑎᓕᕆᓂᕐᒥᒃ ᖃᐅᔨᓴᖅᑏᑦ ᑲᑎᒪᔨᖏᑦ ᑐᓂᓯᓂᐊᓕᖅᑐᑦ ᐋᕿᒋᐊᕈᑎᓂᒃ 003-ᒥ, ᑕᐃᒃᑯᓄᖓ ᐹᕕᓐᓚᓐᑯᑦ 

ᓴᕕᒃᓴᖅᓯᐅᑏᑦ ᑯᐊᐳᕇᓴᖓᓄᑦ ᓄᓘᔭᕐᒥ ᐱᓕᕆᔪᓐᓇᐅᑎᖏᓄᑦ ᐃᓚᔭᐅᓗᑎᒃ 005-ᒧᑦ, ᑲᔪᓯᔪᓐᓇᕐᓂᐊᕐᒪᑕ 

ᐱᓕᕆᐊᕆᔭᒥᓂᒃ ᐊᖏᒡᓕᒋᐊᖅᑎᑦᑎᔪᓐᓇᕐᓂᕐᒥᒃ ᑐᒃᓯᕋᐅᑎᒋᓚᐅᖅᑕᖏᓐᓄᑦ. 

 

ᐃᖃᓗᒃᑑᑦᓯᐊᖅ, ᓄᓇᕗᑦ – ᔫᓐ 19, 2020:  ᓄᓇᕗᒻᒥ ᐊᕙᑎᓕᕆᓂᕐᒥᒃ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ 

(ᐊᕙᑎᓕᕆᔨᒃᑯᓐᓄᑦ ᑲᑎᒪᔩᓪᓗᓐᓃᑦ) ᖃᐅᔨᓴᖅᑕᐅᓚᐅᖅᓱᑎᒃ ᐊᕙᑎᖏᓐᓂᒃ, ᐊᕙᑕᒥᐅᑕᕆᔭᐅᔪᓂᒡᓗ 

ᐊᒃᑐᖅᑕᐅᓯᒪᔪᓐᓇᖅᑐᓂᒃ ᑐᒃᓯᕋᐅᑎᒋᓚᐅᖅᑕᖏᓐᓄᑦ ᑕᐃᔭᐅᔪᓂᒃ “ᐊᖏᒡᓕᒋᐊᕈᑎᒃᓴᓂᒃ ᑐᒃᓯᕋᐅᑏᑦ 

ᐱᓕᕆᐊᕆᔭᖏᓐᓄᑦ ᐱᕙᓪᓕᐊᑎᑦᑎᒋᐊᒃᑲᓐᓂᕈᒪᓂᖅ” ᐱᔾᔪᑎᖃᖅᑐᓂᒃ ᓯᕗᓂᐊᒍᑦ ᐊᖏᕈᑕᐅᕌᓂᒃᓯᒪᔪᓂᒃ 

ᐱᓕᕆᐊᕆᔭᖏᓐᓂᒃ ᓄᓘᔭᕐᒥ (ᐊᕙᑎᓕᕆᔨᒃᑯᑦ ᑎᑎᖃᖁᑎᖏᑦ 08MN053) ᐊᒻᒪᓗ ᐊᖏᕈᑕᐅᓚᐅᖅᑐᓂᒃ 

ᒥᓂᔅᑕᓄᑦ ᑲᒪᔨᐅᔪᓄᑦ ᑕᒫᓂ ᒪᐃ 22, 2020-ᒥ ᑎᑎᖃᑎᒍᑦ, ᐊᕙᑎᓕᕆᔨᒃᑯᑦ ᑐᓂᓯᓂᐊᓕᖅᑐᑦ ᐋᕿᒋᐊᕈᑎᒃᓴᓂᒃ 

ᐱᓕᕆᔪᓐᓇᐅᑎᖏᓐᓄᑦ, ᓇᓗᓇᐃᒃᑯᑕᓕᖕᒧᑦ 005 ᐹᕕᓐᓚᓐᑯᑦ ᓴᕕᒃᓴᖅᓯᐅᑎᑦ ᑯᐊᐳᕇᓴᖓᓄᑦ (ᐹᕕᓐᓚᓐᑯᓪᓗᓐᓃᑦ 

ᐱᓕᕆᔪᒪᔪᓪᓗᓐᓃᑦ).  

 

ᐊᖏᒡᓕᒋᐊᖅᑕᐅᖁᔨᓂᖅ ᑐᒃᓯᕋᐅᑎᖏᓐᓂ ᐱᓕᕆᐊᕆᔭᖏᓐᓄᑦ ᐃᓚᖃᖅᐳᑦ ᐋᕿᒋᐊᖅᑕᐅᓯᒪᓕᖅᑐᓂᒃ ᓯᕗᓂᐊᒍᑦ-

ᐊᖏᕈᑕᐅᕌᓂᒃᓯᒪᔪᓂᒃ ᓄᓘᔭᕐᒥ ᐱᓕᕆᔪᓐᓇᐅᑎᐅᖏᓐᓂᒃ, ᐃᓄᐃᑦ ᓄᓇᖁᑎᖏᓃᑐᓂᒃ, ᑕᒫᓂ ᐅᖓᓯᖕᓂᓕᖕᒥ 

150 ᑭᓛᒥᑕᓂᒃ (km) ᒥᑦᑎᒪᑕᓕᐅᑉ ᓂᒋᖅᐸᓯᐊᑕ-ᐱᖓᖕᓇᖓᓂ. ᐊᑖᒍᑦ ᐋᕿᒋᐊᕈᑎᖓᑕ ᓈᓴᐅᑎᓕᐅᑉ 003 

ᓄᓘᔭᕐᒥ ᐱᓕᕆᔪᓐᓇᐅᑎᖓᒍᑦ, ᐹᕕᓐᓚᓐᑯᑦ ᐊᖏᖅᑕᐅᓯᒪᓕᖅᐳᑦ ᐅᓯᔪᓐᓇᕐᓂᐊᓕᕐᓂᖅ ᑕᒫᓃᑎᒋᔪᓐᓇᖅᓯᔪᓂᒃ 6 

ᒥᓕᔭᓐ ᑕᓐᓂᒃ ᐅᖁᒪᐃᓐᓂᓕᖕᓂᒃ ᓴᕕᒃᓴᔭᕐᓂᒃ ᐊᕐᕋᒍᑕᒫᖅ ᑕᐅᕘᓇᕈᔾᔭᐅᔪᓐᓇᖅᑐᓂᒃ ᐅᓯᔭᐅᓗᑎᒃ 

ᓄᓇᒃᑰᕈᑎᕐᔪᐊᒃᑯᑦ ᐊᒻᒪᓗ ᐅᑭᐅᖅᑕᖅᑐᒥᐅᑦ ᐅᒥᐊᕐᔪᐊᖅᑕᐅᕙᖕᓂᖏᓐᓄᑦ ᑎᑭᓪᓗᒍ ᑕᐅᒧᖓ ᑎᓯᐱᕆ 31, 2021-

ᒧᑦ. ᐊᖏᒡᓕᒋᐊᖅᑕᐅᓂᖏᑦ ᐅᓯᔭᐅᔪᓐᓇᕐᓂᐊᓕᖅᑐᑦ ᓴᕕᒃᓴᔭᐃᑦ ᐊᐅᓚᑕᐅᓂᐊᖅᑐᑦ ᐊᑐᕐᓗᑎᒃ ᒫᓐᓇᐅᔪᖅ 

ᐱᖁᑎᖏᓂᒃ ᓄᓘᔭᕐᒥᒃ ᐅᔭᕋᖕᓂᐊᕐᕕᖓᓐᓂ ᐊᒻᒪᓗ ᖅᑭᖑᐊᓐᓂ ᑐᓚᒃᑕᕐᕕᖕᒥ. ᐊᓯᖏᑦ ᐱᓕᕆᕝᕕᐅᔪᑦ ᓄᓘᔭᕐᒥ 

ᑲᔪᓯᑐᐃᓐᓇᕐᓂᐊᖅᑐᑦ ᐊᖏᕈᑕᐅᔭᕆᖅᑐᓂᒃ ᐊᑐᕐᓗᑎᒃ ᐊᒻᒪᓗ ᐊᑐᓕᕐᓗᑎᒃ ᐋᕿᒋᐊᕈᑎᓂᒃ ᐱᓕᕆᔪᓐᓇᐅᑎᓂᒃ 

ᑐᓂᔭᐅᔪᓂᒃ ᔫᓂ 18, 2020-ᒥ. 

 

ᑕᐃᒃᑯᐊ ᐋᕿᒋᐊᕈᑕᐅᓂᖏᑦ ᐱᓕᕆᔪᓐᓇᐅᑎᖏᓐᓄᑦ ᐃᓚᖃᖅᐳᑦ ᐊᒃᑐᖅᑕᐅᓂᕐᓗᒌᒃᑯᑎᒃᓴᓂᒃ ᐊᒻᒪᓗ 

ᓇᐅᑦᑎᖅᑐᖅᑕᐅᕙᖕᓂᐊᓕᖅᑐᓂᒃ ᐊᒃᑐᐃᓂᕐᓗᒃᕕᐅᖁᓇᒋᑦ ᑕᕆᐅᕐᒥᐅᑕᐃᑦ ᐆᒪᔪᐃᑦ ᐃᓱᒪᒋᔭᐅᓗᑎᒃ 

ᒪᓕᒃᑕᐅᔭᕆᐊᖃᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ. ᑕᒫᓂ ᒪᐃ 22, 2020-ᒥ ᐊᖏᕈᑕᐅᓂᖏᑦ ᑲᒪᔨᐅᔪᓄᑦ 

ᒥᓂᔅᑕᓄᑦ ᑐᑭᓯᓇᑦᑎᑦᑎᒋᐊᒃᑲᓐᓂᓚᐅᕆᕗᑦ ᒪᓕᒋᐊᖃᕐᓂᐊᓕᖅᑕᖏᓐᓂᒃ ᐊᒻᒪᓗ 

ᖃᓄᐃᓕᖓᑎᑦᑎᔭᕆᐊᖃᕐᓂᖏᓐᓂᒃ 179(c)-ᒥ ᐊᒻᒪᓗ 183-ᒥ, ᐊᔾᔨᒌᖏᑦᑐᒡᒍᑎᐅᖕᒪᑕ ᒪᓕᖕᓂᖏᑦ ᑕᐃᒃᑯᓂᖓ 

ᓄᓇᕗᒻᒥ ᐸᕐᓇᐃᓂᕐᒧᑦ ᐱᓕᕆᐊᒃᓴᓂᒡᓗ ᖃᐅᔨᓴᖃᑦᑕᕆᐊᖃᕐᓂᕐᒧᑦ ᒪᓕᒐᕐᔪᐊᕐᓂᒃ, ᐃᓗᓕᖏᓐᓂᒃ 112(6)(b)(ii)-ᒥ, 

ᒪᓕᒐᓕᐊᕆᔭᐅᓚᐅᖅᑐᓂᒃ 2013-ᒥ, ᓈᓴᐅᑎᓖᑦ 14, ᐊᕕᒃᑐᖅᓯᒪᓂᖏᓂ ᐃᓗᓕᖏᑦ 2 (NuPPAA-ᓄᑉᐹᒥᒃ 

ᓇᐃᓈᕐᓗᒋᑦ ᒪᓕᒐᖏᑦ).  ᐱᓕᕆᔪᓐᓇᐅᑎᑖᕆᔭᖓᑕ ᑎᑎᕋᖅᓯᒪᓂᖏᓐᓂ, ᐊᒥᔅᓱᓂᒃ ᐊᔾᔨᒌᖏᑦᑑᑎᐅᔪᓂᒃ 

ᒪᓕᒐᕐᑲᖅᑎᑕᐅᓂᐊᖅᑐᑦ ᖃᓄᐃᓕᖓᔭᕆᐊᖃᖅᑎᑕᐅᓪᓗᑎᒡᓗ #179(c)-ᒥ ᒪᓕᒐᖃᖅᑎᑦᑎᖕᒪᑕ ᐱᓕᕆᔪᒪᔪᓂᒃ 

ᐊᓯᒥᓂᒃ ᐱᖓᔪᒋᔭᐅᓂᕋᖅᑕᐅᕙᒃᑐᓂᒃ ᑮᓇᐅᔭᖁᑎᖏᓐᓂᒃ ᐊᒻᒪᓗ ᐊᑐᖅᓯᒪᔭᖏᓐᓂᒃ ᑲᒪᒋᔭᐅᔭᕆᐊᖃᕐᓂᐊᖅᑐᑦ 

ᓯᓚᑎᒥᐅᓄᑦ ᑕᒪᒃᑯᐊ ᐃᓚᒋᔭᐅᓕᕋᒥᒃ ᐱᔪᓐᓇᐅᑎᑖᕆᔭᖏᓐᓄᑦ ᐱᔾᔪᑎᖃᖅᑐᑦ ᑕᒪᐃᓐᓂᒃ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᑎᒃᓴᖏᓐᓄᑦ ᐊᖏᕈᑎᓂᒃ ᐊᒻᒪᓗ ᐋᕿᒋᐊᖅᑕᐅᓯᒪᓂᖏᓂ 

ᐱᓕᕆᔪᓐᓇᐅᑎᑖᕆᔭᖏᓐᓂᒃ ᒪᓕᒋᐊᖃᖅᑕᖏᓐᓂ, ᑮᓇᐅᔭᖁᑎᖏᑦ ᐊᑐᖅᓯᒪᔭᖏᓪᓗ 

ᖃᐅᔨᓴᖅᑕᐅᖃᑦᑕᕆᐊᖃᕐᓂᐊᖅᑐᑦ, ᐱᔭᕆᖅᑕᐅᖃᑦᑕᕐᓗᑎᒃ ᑐᓂᔭᐅᖃᑦᑕᕆᐊᖃᕐᓂᐊᖅᑐᑦ ᐊᕙᑎᓕᕆᔨᒃᑯᑦ 



ᑲᑎᒪᔨᖏᓐᓄᑦ, ᒪᕐᕈᐃᖅᑕᖃᑦᑕᕐᓂᐊᖅᑐᓂᒃ ᐊᕐᕋᒍᑖᒪᖅ. ᐋᕿᒋᐊᖅᑕᐅᓂᖏᑦ ᒪᓕᒋᐊᖃᕐᓂᐊᓕᖅᑕᖏᑦ ᐊᒻᒪᓗ 

ᖃᓄᐃᓕᖓᔭᕆᐊᖃᕐᓂᖏᑦ #183-ᑯᑦ ᒪᓕᒐᖃᖅᑎᑦᑎᕗᑦ ᐹᕕᓐᓚᓐᑯᑦ ᐱᓕᕆᖃᑎᖃᕆᐊᖃᕐᓂᖏᓐᓂᒃ 

ᑕᕆᐅᒥᐅᑕᓕᕆᔩ ᐆᒪᔪᓕᕆᓂᕐᒧᓪᓗ ᐱᓕᕆᔩᑦ ᑎᒥᖁᑎᖏᓐᓂᒃ, ᓴᓇᔭᐅᓂᖏᓐᓄᑦ ᐊᑐᓕᖅᑎᑕᐅᓂᖏᓐᓄᓪᓗ 

ᐊᒃᑐᖅᑕᐅᑦᑕᐃᓕᒪᔾᔪᑎᒃᓴᖏᑦ, ᐊᐴᑎᔭᐅᑦᑕᐃᓕᒪᔭᕆᐊᖃᕐᓂᖏᓄᓪᓗ ᖃᓄᐃᓕᐅᕈᑎᒃᓴᕆᓂᐊᖅᑕᖏᑦ ᑕᒪᒃᑯᓂᖓ 

ᑐᕌᖓᔪᑦ  ᓴᐳᓐᓂᐊᖅᑕᐅᔭᕆᐊᖃᕐᓂᖏᓐᓂᒃ ᑕᕆᐅᑉ ᐊᕙᑎᖏᑦ, ᐊᑐᓕᖅᑎᑦᑎᓗᑎᒃ ᒪᓕᒐᐅᖁᔭᐅᔪᓂᒃ 

ᐃᖃᓗᓕᕆᔨᕐᔪᐊᒃᑯᓐᓄᑦ ᑕᕆᐅᕐᒥᐅᑕᓕᕆᔨᒃᑯᓐᓄᓪᓗ ᑲᓇᑕᒥ ᐊᒻᒪᓗ ᖃᐅᔨᒪᑎᑦᑎᒋᐊᕈᑎᒃᓴᓂᒃ 

ᑐᓂᓯᖃᑦᑕᕆᐊᖃᕐᓂᐊᖅᓱᑎᒃ ᐊᕕᒃᑐᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᑕᕆᐅᕐᒥ ᐊᕙᑎᓕᕆᓂᕐᒧᑦ ᐱᓕᕆᔩᑦ 

ᑎᒥᖁᑎᖏᓐᓄᑦ, ᐱᖓᓲᔪᖅᑐᑦ 6 ᑕᕿᑕᒫᖅ ᓈᔭᕋᖓᒥᒃ ᐅᓂᒃᑳᖅᑕᐅᖃᑦᑕᕆᐊᖃᕐᓂᐊᕐᒪᑕ ᑕᒪᒃᑯᐊ 

ᒪᓕᒃᑕᐅᓯᒪᑦᑎᐊᕐᓂᖏᑦ ᐱᓕᕆᐊᕆᓂᐊᖅᑕᖏᑦ.  

 

ᐊᕙᑎᓕᕆᔨᒃᑯᑦ ᐅᖃᖃᑎᖃᐃᓐᓇᕐᓂᐊᖅᑐᑦ ᒪᓕᒐᓪᓗᑐᖃᖅᑎᑦᑎᔨᐅᔪᓂᒃ ᐃᑲᔫᑕᐅᓂᕐᒧᑦ ᓯᕗᓂᒃᓴᒥ 

ᐱᔪᓐᓇᐅᑎᖃᕈᓐᓇᕐᓂᖏᓐᓂᒃ ᐱᔾᔪᑎᖃᖅᑐᑦ ᐋᕿᒋᐊᖅᑕᐅᓯᒪᓕᖅᑐᓂᒃ ᐊᑐᓕᖅᑎᓪᓗᒋᑦ. ᐊᕙᑎᓕᕆᔨᒃᑯᑦᑕᐅᖅ 

ᐱᓕᕆᖃᑎᖃᐃᓐᓇᕐᓂᐊᖅᑐᑦ ᐹᕕᓐᓛᓐᑯᓐᓂᒃ ᓇᐅᑦᑎᖅᑐᐃᖅᑕᐅᕙᓪᓕᐊᖏᓐᓇᕐᓗᑎᒃ  ᓄᓘᔭᕐᒥ ᐱᓕᕆᐊᖑᕙᓪᓕᐊᔪᑦ 

ᒪᓕᒃᑕᐅᓗᑎᒃ ᐃᓚᖓ 7, ᑎᑎᕋᖅᓯᒪᔪᖅ 12 ᓄᓇᕗᒻᒧᑦ ᐊᖏᕈᑎᒥ ᐊᒻᒪᓗ ᓈᓴᐅᑎᒥ 135 NuPPAA-ᒥ, -ᓈᐸᒥ 

ᒪᓕᒐᕐᓂ ᖁᓛᓂ ᐅᖃᐅᓯᐅᓯᒪᔪᓂ, ᒪᓕᒡᓗᑎᒃ ᒪᓕᒐᕆᔭᐅᑎᑕᐅᓂᐊᓕᖅᑐᓂᒃ ᐋᕿᒋᐊᖅᑕᐅᓯᒪᓂᖓᓄᑦ 

ᐱᓕᕆᔪᓐᓇᐅᑎᖏᑦ.  

 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᑦᑎᐊᖅᐳᑦ ᐃᓚᐅᖃᑦᑕᐃᓐᓇᓚᐅᕐᓂᖏᓐᓄᑦ ᐊᒃᑐᖅᑕᐅᓯᒪᔪᓐᓇᖅᑐᑦ ᓄᓇᓖᑦ, 

ᒪᓕᒐᓪᓗᑐᖃᖅᑎᑦᑎᔨᐅᓕᖅᑐᓪᓗ, ᐱᓕᕆᔪᒪᔪᓪᓗ, ᐊᓯᖏᓪᓗ ᐃᓚᐅᖃᑦᑕᓚᐅᖅᑐᑦ ᑲᑎᒫᔨᑦ 

ᖃᐅᔨᓴᖅᐸᓪᓕᐊᓚᐅᕐᓂᖏᓐᓂ ᐊᖏᒡᓕᒋᐊᖅᑎᑦᑎᔪᒪᓂᕐᒧᑦ ᑐᒃᓯᕋᐅᑎᖏᓐᓂᒃ ᐱᓕᕆᐊᕆᔭᖏᓐᓂᒃ 

ᑐᒃᓯᕋᐅᑎᓕᕆᓪᓗᑎᒃ ᐊᑐᓕᖅᑎᑕᐅᓂᖏᓐᓄᓪᓗ ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓂᐊᓕᖅᑐᑦ ᓄᓘᔭᕐᒥᒃ 

ᐱᓕᕆᕝᕕᓂᖏᑦ. ᑎᑎᖃᖁᑎᖏᑦ ᐱᔾᔪᑎᖃᖅᑐᑦ ᐱᓕᕆᔪᓐᓇᐅᑎᖏᓐᓂᒃ 005-ᒥ (ᑖᒃᑯᓂᖓᓗ ᐃᓚᖃᓕᖅᑐᑦ 

ᐋᕿᒋᐊᕈᑎᓂᒃ) ᐊᒻᒪᓗ ᐹᕕᓐᓚᒃᑯᑦ ᓄᓘᔭᕐᒥᒃ ᐱᓕᕆᐊᕆᔭᖏᓐᓂᒃ ᑎᑎᖃᖁᑎᒋᔭᐅᔪᑦ ᐊᑐᐃᓐᓇᐅᒋᕗᑦ ᖃᕆᑕᐅᔭᒃᑯᑦ 

ᑕᐃᑲᖓᑦ ᐊᕙᑎᓕᕆᔨᒃᑯᑦ ᐃᓄᓕᒫᓄᑦ ᑎᑎᖃᖁᑎᖃᕐᕕᖓᓐᓂᒃ ᖃᕆᑕᐅᔭᒃᑯᑦ ᑐᕌᕈᑎᓕᖕᒥ ᐆᒥᖓ 

www.nirb.ca/project/123910.   

 

 

ᑎᑎᕋᖅᑐᖅ, 

 

 

 
 

 

ᖃᕝᕕᖅ ᖃᓗᕋᖅ 

ᐃᒃᓯᕙᐅᑕᖅ ᓄᓇᕗᒻᒥ ᐊᕙᑎᓕᕆᓂᕐᒧᑦ ᖃᐅᔨᓴᖅᑏᑦ ᑲᑎᒪᔨᖏᓐᓂ 

 

ᑐᑭᓯᒋᐊᑎᐊᒃᑲᓐᓂᕈᒪᔪᑦ, ᑐᓴᒐᒃᓴᓕᕆᔨᑦ ᐅᖃᕈᓐᓇᖅᐳᑦ ᐆᒧᖓ: ᑭᐊᕋᓐ ᑲᔅᑎᐊᓗ, ᐊᐅᓚᑦᑎᔨᖓᑦ 

ᐃᖃᓇᐃᔭᖅᑎᓂ 

ᓄᓇᕗᒻᒥ ᐊᕙᑎᓕᕆᓂᕐᒧᑦ ᖃᐅᔨᓴᖅᑎᑦ 

ᑲᑎᒪᔨᖏᑦ 

kcostello@nirb.ca  

 

  

 

http://www.nirb.ca/project/123910

